АЙМГИЙН ИТХ-ЫН ТЭРГҮҮЛЭГЧИД, АЖЛЫН АЛБАНААС
2018 ОНЫ 12-Р САРД ХИЙСЭН
                                                        АЖЛЫН МЭДЭЭЛЭЛ 

         2018.12.25                                                                                       Зуунмод
Аймгийн ИТХ-ын Тэргүүлэгчид,  Ажлын албанаас 2018 оны 12 дугаар сард  дараах ажлуудыг хийж гүйцэтгэлээ. Үүнд:
[bookmark: _GoBack]Аймгийн ИТХ-ын XI хуралдааныг 2018 оны 12 дугаар сарын 04-ны өдөр, Тэргүүлэгчдийн ээлжит бус хуралдааныг 12-р сарын 03-ны өдөр, ээлжит XVII хуралдааныг 12-р сарын 24-ны өдөр тус тус зохион байгуулав.
Аймгийн ИТХ-ын XI Хуралдаанаар:
1. Аймгийн 2019 оны төсвийн төслийг Хурлын эдийн засаг, төсөв санхүү, өмчийн бодлогын хорооноос хийсэн дүгнэлтийн хамт хэлэлцээд аймгийн 2019 оны төсвийн татварын  болон татварын бус орлогын нийт дүнг 16437155,0 мянган төгрөгөөр, аймгийн төсөвт Улсын төсвөөс олгох санхүүгийн дэмжлэг 6786484,8  мянган төгрөгөөр, аймгийн төсөвт улсын төсвөөс шилжүүлэх тусгай зориулалтын шилжүүлэг 41817586,3 мянган төгрөгөөр, аймгийн орон нутгийн хөгжлийн нэгдсэн сангаас олгох орлогын шилжүүлэг 5094686,0 мянган төгрөгөөр тус тус батлав. 
Аймгийн төсвийн сар, улирлын хуваарийг бодитой хийж, төсвийн орлого, зарлагын сарын мэдээ, улирлын тайланд дүн шинжилгээ хийж гүйцэтгэлийн явцад хяналт тавьж, доголдож буй ажилд анхаарал хандуулж, эрчимжүүлэх арга хэмжээг цаг алдалгүй авч, оны эхнээс жигд хангаж ажиллах, бүртгэлийн багц хуулийн хэрэгжилттэй уялдуулан татвар төлөгчдийн бүртгэлийг хянан шинэчлэж, аймгийн нутаг дэвсгэрт үйл ажиллагаа явуулдаг, татварт хамрагдаагүй аж ахуйн нэгж, байгууллага, ажил эрхлэгчдийн бүртгэлийг сайжруулж, татварт бүрэн хамруулж татварын бааз суурийг нэмэгдүүлэх арга хэмжээ авах, Төв аймаг дахь Төрийн аудитын газраас аймгийн болон сумын төсвийн  орлогыг нэмэгдүүлэх талаар хийсэн дүгнэлт саналыг судлан үзэж дараах чиглэлээр шаардлагатай арга хэмжээ авч ажиллах зэрэг тогтоолын 12 заалтаар үүрэг болгон аймгийн Засаг даргад даалган энэ тогтоолыг сумандаа хэрэгжүүлэх ажлыг зохион байгуулж, Төв аймаг дахь Төрийн аудитын газраас сумын төсвийн орлогыг нэмэгдүүлэх боломжийн талаар гаргасан санал дүгнэлтийн дагуу зохих тооцоо судалгаа хийж төсвийн орлогоо нэмэгдүүлэх арга хэмжээ авч, Төсвийн тухай хуульд заасан хугацаанд сумынхаа төсвийг батлан, хэрэгжилтэд нь хяналт тавьж ажиллахыг сумдын иргэдийн Төлөөлөгчдийн Хуралд зөвлөн  хуралдааны 01, 02 дугаар тогтоолуудыг батлав.

2.Иргэнд 2019 онд өмчлүүлэх газрын хэмжээ, байршил тогтоох тухай аймгийн Засаг дарга Ж.Батжаргалын мэдээлэл, өргөн мэдүүлсэн төсөл, уг асуудалд Хурлын Байгаль орчин, хөдөөгийн хөгжлийн Хорооноос хийсэн дүгнэлтийг хэлэлцээд аймгийн 27 сумын 10330 иргэнд 1607.81 га газрыг өмчлүүлэхээр батлан хуралдааны “Иргэнд 2019 онд өмчлүүлэх газрын хэмжээ, байршил тогтоох тухай” тогтоолыг батлав. Иргэнд 2019 онд өмчлүүлэх газрын тухай асуудлын талаар тухайн сумын иргэнд өмчлүүлэх газрын хэмжээ, байршил, зураглалыг сумдын  2019 оны “Газар зохион байгуулалтын төлөвлөгөө”-нд нь тусгуулж хэрэгжилтийг бүрэн хангуулж ажиллах, Зуунмод сумын иргэдэд, Сэргэлэн, Алтанбулаг, Аргалант,  Баянхангай зэрэг сумын нутагт газар өмчлүүлэхийн тулд шинээр өмчлүүлэхээр төлөвлөгдсөн газарт хэсэгчилсэн ерөнхий төлөвлөгөө хийж, Зуунмод болон холбогдох сумдын Засаг дарга, газрын даамал, аймгийн Газрын харилцаа, барилга, хот байгуулалтын газрыг татан оролцуулж газар өмчлөлийн ажлыг  хуулийн дагуу зохион байгуулах, Монголд Улсын иргэнд газрыг нэг удаа үнэ төлбөргүй өмчлүүлэх талаар өмнөх онуудад хийсэн ажлын эрчийг сааруулалгүй үргэлжлүүлж газар үнэгүй өмчилж авахын ач холбогдол, газрын үнэ цэнийн болон хуульд заасан хэмжээний газраа өмчилж авах талаархи сургалт сурталчилгааг оновчтойгоор зохион байгуулж, сумдад ажиллах графикчилсан төлөвлөгөөг гарган мөрдөж ажиллах, энэ ажлын талаар сум, багийн Засаг дарга, газрын даамал зэрэг холбогдох хүмүүсийн ажлын хариуцлага, сахилгыг өндөржүүлж ажиллахыг аймгийн Засаг даргад даалган, сумынхаа иргэдэд газар өмчлүүлэх ажлыг удирдлага, зохион байгуулалтаар хангаж, хэрэгжилтийн явцад хяналт тавьж, энэ ажлын талаар холбогдох хүмүүсийн мэдээллийг сонсож, зохих үүрэг даалгавар өгч, шаардлагатай арга хэмжээ авч, үр дүнд хүргэж ажиллахыг сумдын иргэдийн Төлөөлөгчдийн Хуралд зөвлөн “Иргэнд 2019 онд газар өмчлүүлэх ажлыг зохион байгуулах тухай” тогтоолуудыг тус тус батлав.
3. Аймгийн иргэдийн Төлөөлөгчдийн Хурлын 2018 оны аравдугаар хуралдааны “Газрын төлбөрийн хэмжээг шинэчлэн тогтоох тухай” 03 дугаар тогтоолд өөрчлөлт оруулах тухай  асуудал түүнд Хурлын эдийн засаг, төсөв санхүү өмчийн бодлогын хорооны дүгнэлтийг хэлэлцээд тус тогтоолын  3 дугаар заалтыг хасан “Тогтоолд өөрчлөлт оруулах тухай” тогтоолыг батлан Хууль зүй дотоод хэргийн яаманд хүргүүлэхээр шийдвэрлэв.

4. Аймгийн Засаг даргаас өргөн мэдүүлсэн Батсүмбэр суманд Исламын шашны сүм байгуулах тухай иргэдийн хүсэлтийн талаарх мэдээлэл, холбогдох материал, шийдвэрийн төсөл, түүнд Хурлын Нутгийн удирдлага, хууль хяналт, гадаад харилцааны хорооноос хийсэн дүгнэлтийг хэлэлцээд Төв аймгийн Батсүмбэр сумын 1-р багийн нутаг дэвсгэрт,  исламын шашны “Бирлик” сүмд шашны үйл ажиллагаа явуулах зөвшөөрлийг олгохоор шийдвэрлэн “Шашны сүм, хийдийн үйл ажиллагаа явуулах зөвшөөрөл олгох тухай” тогтоолыг батлав.
5. Аймгийн ИТХ, Тэргүүлэгчдийн 2018 оны үйл ажиллагааны тухай мэдээлэл, тайланг Хурлын Нутгийн удирдлага, хууль хяналт, гадаад харилцааны хорооноос хийсэн дүгнэлтийн хамт хэлэлцээд аймгийн иргэдийн Төлөөлөгчдийн Хурал, Тэргүүлэгчдийн 2018 хэлэлцэх асуудлын төлөвлөгөө 99.28, үйл ажиллагааны төлөвлөгөө 86.66 хувиар биелсэн тул “Бүрэн хэрэгжсэн” гэж дүгнэн “Тайланд дүгнэлт өгөх тухай”  тогтоолыг батлав.
Хурлын Ажлын албанаас Аймгийн ИТХ-ын 7-р хуралдаанаар батлагдаж гарсан, “Тогтоолын зарим заалтад өөрчлөлт оруулах тухай”, “Аймгийн 2019 оны төсөв батлах тухай”, “Иргэнд өмчлүүлэх газрын хэмжээ тухай, байршил тогтоолгох санал уламжлах тухай”, “Иргэнд 2019 онд газар өмчлүүлэх ажлыг зохион байгуулах тухай”, “Тогтоолд өөрчлөлт оруулах тухай”, “Шашны сүм хийдийн үйл ажиллагаа явуулах зөвшөөрөл олгох тухай”, “Тайланд дүгнэлт өгөх тухай” зэрэг аймгийн ИТХ-ын XI хуралдааны тогтоолуудыг tov.Khural.mn сайт, ЗДТГ-ын мэдээллийн самбар, аймгийн Иргэний танхим дахь Хурлын үйл ажиллагааг сурталчлах самбарт тус тус байршуулан 27 сумын ИТХ-д е-мэйл хаягаар хүргүүлж олон нийтэд сурталчилж мэдээлэв. 
Аймгийн ИТХ-ын 11-р хуралдааны материалуудыг архив, бичиг хэргийн стандартад нийцүүлэн эмхэтгэж Засгийн Газрын Хэрэг Эрхлэх Газар болон аймгийн Д.Нацагдоржийн нэмэржит нийтийн номын санд  хүргүүлэв.
Аймгийн ИТХ-ын Тэргүүлэгчдийн ээлжит бус 6-р хуралдааныг 12-р сарын 03-ны өдөр, 17-р хуралдааныг 2018 оны 12 дугаар сарын 24-ний өдөр “Соёмбо” танхимд хуралдууллаа.
Тэргүүлэгчдийн ээлжит бус 6 -р хуралдаанаар ИТХ-ын 11-р хуралдаанаар хэлэлцэх аймгийн ИТХ-ын 2018 оны ажлын тайланд ИТХ-ын Нутгийн удирдлага, хууль хяналт, гадаад харилцааны хорооноос хийсэн дүгнэлт, Аймгийн 2019 оны төсвийн төсөлд ИТХ-ын эдийн засаг, төсөв санхүү өмчийн бодлогын хорооноос хийсэн дүгнэлт,  Иргэнд 2019 онд өмчлүүлэх газрын хэмжээ байршил тогтоох тухай асуудалд ИТХ-ын Байгаль орчин, хөдөөгийн хөгжлийн хорооноос хийсэн дүгнэлт, Шашны сүм хийдийн зөвшөөрөл олгох тухай асуудалд ИТХ-ын Нутгийн удирдлага, хууль хяналт, гадаад харилцааны хорооноос хийсэн дүгнэлт, Аймгийн ИТХ-ын 2018 оны 10-р хуралдааны 03-р тогтоолд өөрчлөлт оруулах тухай асуудалд ИТХ-ын эдийн засаг, төсөв санхүү өмчийн бодлогын хорооноос хийсэн дүгнэлтүүдийг хэлэлцээд Хурлын хуралдаанд шилжүүлэв.
Мөн тус ээлжит бус 6-р хуралдаанаар аймгийн ИТХ, Тэргүүлэгчдийн тогтоол, тэмдэглэлийн хэрэгжилтийн тайланд хяналт шинжилгээ үнэлгээ хийсэн дүнгийн тухай асуудлыг хэлэлцээд  Төлөвлөгөө батлах тухай 2017 оны 113 дугаар тогтоолын 2.аймгийн “Нийгмийн салбарын боловсон хүчний бодлого”-ыг хэрэгжүүлэх II үе шатны төлөвлөгөөг хэрэгжүүлэх ажлыг удирдлага зохион байгуулалтаар хангаж, төлөвлөгөөний зорилт, арга хэмжээг аймгийн эдийн засаг, нийгмийг хөгжүүлэх жил жилийн Үндсэн чиглэл, төсөвт тусгах, хөрөнгийн бусад эх үүсвэрийг ашиглан хэрэгжүүлэх ажлыг зохион байгуулж, ажлын явц үр дүнд хяналт үнэлгээ хийж шаардлагатай арга хэмжээ авч, ажлын үр дүнг ахиулан, жил бүр аймгийн иргэдийн Төлөөлөгчдийн Хурлын Тэргүүлэгчдэд тайлагнаж ажиллахыг аймгийн Засаг дарга /Ж.Батжаргал/-д даалгасугай заалт арга хэмжээний хэрэгжилтийг аймгийн ИТХТ-ийн хуралдаанд тухай бүр тайлагнаж ажиллаагүйгээс 70 хувийн хэрэгжилттэй байна. Тайланд дүн шинжилгээ хийж, ажлын ололт, дутагдлыг шалтгааныг илрүүлэх, цаашид авах арга хэмжээг тодорхойлж ажиллахыг тэмдэглээд  аймгийн иргэдийн Төлөөлөгчдийн Хурал, Тэргүүлэгчдийн тогтоол шийдвэрийн хэрэгжилтийг 84.77 хувьтай “В” үнэлгээтэй буюу “Тодорхой үр дүнд хүрсэн” гэж дүгнэн “Тогтоол шийдвэрийн хэрэгжилт эрчимжүүлэх тухай” тогтоолыг батлав.
Хөрөнгө шийдвэрлэх тухай асуудлыг хэлэлцээд “Хөрөнгө шийдвэрлэх тухай” тогтоолыг батлав.
Аймгийн Иргэдийн Төлөлөөгчдийн Хурлын Хороод, Тэргүүлэгчид, Төлөөлөгчдийн 2018 оны ажлыг дүгнэсэн тухай асуудлыг хэлэлцээд аймгийн иргэдийн Төлөөлөгчдийн Хурлын Тэргүүлэгчдийн 2018 оны үйл ажиллагааны  болон хэлэлцэх асуудлын төлөвлөгөөний биелэлт, Хурлын хороогоо ажиллуулж хуралдаанаар хэлэлцсэн асуудалд дүгнэлт гаргасан байдал, хуралдаанд суусан идэвх, оновчтой санал гаргаж шийдвэрт тусгуулсан, асуудал санаачилж ажилласан Төлөөлөгч А.Идэрпүрэв, Д.Алтанцэцэг, Тэргүүлэгч Д.Ганбаяр, Ажлаараа манлайлсан Хурлын Байгаль орчин, хөдөөгийн хөгжлийн хороог шалгаруулав.
 Тэргүүлэгчдийн XVII Хуралдаанаар:
	1.“Бэлчээрийн хэмжээ, даацад нийцсэн сүргийн бүтэц, малын тооны оновчтой хэмжээг тогтоож, мөрдлөг болгон хэрэгжүүлэх аргачлал, зөвлөмжийн төслийг батлах тухай асуудлыг хэлэлцээд “Бэлчээрийн хэмжээ, даацад нийцсэн сүргийн бүтэц, малын тооны оновчтой хэмжээг тогтоож, мөрдлөг болгон хэрэгжүүлэх аргачлал, зөвлөмж”-ийг удирдлага болгон сум бүрээр зохих тооцоо судалгаа хийлгэж бэлчээрийн даацад нь нийцсэн сүргийн зохистой бүтэц, малын тооны оновчтой хэмжээг тогтоолгон, урт хугацааны бодлого, зорилт болгон батлуулж, тухайн сумын нийгэм, эдийн засгийг хөгжүүлэх жил жилийн Үндсэн чиглэл, төсөвт нь тусгуулан хэрэгжүүлгэх ажлыг зохион байгуулах, сумдыг мэргэжил, арга зүйгээр хангаж ажиллах, бэлчээрийг зүй зохистой ашиглах, хамгаалах ажлын хүрээнд “Аймгийн болон сумдын төвд мал, амьтад адуулан маллах үйл ажиллагааг зохицуулах үлгэрчилсэн журам”-ын төсөл боловсруулан аймгийн иргэдийн Төлөөлөгчдийн Хурлын Тэргүүлэгчдэд өргөн мэдүүлэхийг аймгийн Засаг даргад даалган, “Бэлчээрийн хэмжээ, даацад нийцсэн сүргийн бүтэц, малын тооны оновчтой хэмжээг тогтоож, мөрдлөг болгон хэрэгжүүлэх аргачлал, зөвлөмж”-ийн дагуу өөрийн сумын бэлчээрийн даацад нийцсэн сүргийн бүтэц, малын тооны оновчтой хэмжээг тогтоож, урт хугацааны бодлого, зорилт болгон баталж, мөрдлөг болгон хэрэгжүүлэх арга хэмжээ авахыг сумдын иргэдийн Төлөөлөгчдийн Хуралд зөвлөн “Аргачлал, зөвлөмж батлах тухай” тогтоолыг батлав.
 	2. Ойн сангаас 2019 онд бэлтгэх модны хэмжээ, хуваарь батлах тухай асудлыг хэлэлцээд Ойн санг гэрээгээр эзэмшиж байгаа ойн нөхөрлөл, аж ахуй нэгжүүдийн ойн нөөц, ойн төлөв байдал, хүчин чадал, менежментийн төлөвлөгөөг үндэслэн ойн цэвэрлэгээр бэлтгэх модны хэмжээг нөхөрлөл,  аж ахуй нэгж тус бүрээр бодитойгоор тогтоож,  сумын иргэдийн төлөөлөгчдийн Хурлын Тэргүүлэгчдийн Хурлаар хэлэлцүүлэн батлуулж, бэлтгүүлэх ажлыг тогтоосон журмын дагуу зохион байгуулах, ойгоос мод бэлтгэх ажлыг холбогдох заавар, журмын дагуу гүйцэтгүүлж, үйлдвэрлэлийн огтлолт, арчилгааны /сийрүүлэх болон завсрын/ огтлолт, цэвэрлэгээний огтлолтоор бэлтгэсэн модны 100 шоо метр тутамд 1.5 гектар талбайд ойжуулалтын ажлыг холбогдох аж ахуйн нэгж, байгууллагын өөрийн хөрөнгөөр хийлгэх ажлыг зохион байгуулах, өмнөх онуудад улсын төсвийн болон өөрийн хөрөнгөөр ойжуулалтын ажлыг гүйцэтгээгүй, дутуу хийсэн аж ахуй нэгж, байгууллагад ойгоос мод бэлтгэх зөвшөөрөл олгохгүй байхыг аймгийн Засаг даргад даалган “Ойн сангаас 2019 онд бэлтгэх модны хэмжээ, хуваарь батлах тухай” тогтоолыг батлав.
3. Үйлдвэрлэл, үйлчилгээг дэмжих урианы жилийн ажлын төлөвлөгөөний хэрэгжилтийг хэлэлцээд “Урианы жилийн ажлыг дүгнэх тухай” тогтоолыг батлав.
4.Авто зам, авто тээврийг хөгжүүлэх стратеги төлөвлөгөөний хэрэгжилтийг хэлэлцээд хуралдааны тэмдэглэлээр үүрэг өгөв.
5.Түрээсийн орон сууцны сан бүрдүүлж, зорилтот бүлгийн иргэдийг хамруулах журам батлах тухай асуудлыг хэлэлцээд “Журам батлах тухай” тогтоолыг батлав.
6. Хөрөнгө шийдвэрлэх тухай асуудлыг хэлэлцээд “Хөрөнгө шийдвэрлэх тухай” тогтоолыг батлав.
	7. Төв соёл хөтөлбөр батлах тухай асуудлыг хэлэлцээд төрт ёсоо хүндэтгэн монгол ардын уламжлалт соёл заншлын дэвшилттэй бүхнийг  өвлөн авч,  хүн амын ахуй орчны болон нийтийн соёлыг дээшлүүлэх, үйлдвэрлэл, үйлчилгээний соёлыг хөгжүүлэхэд аж ахуйн нэгж, байгууллага, иргэдийн гүйцэтгэх үүрэг, оролцоо, хариуцлагыг нэмэгдүүлэх зорилгоор тус хөтөлбөрийг 2018-2021 он хүртэл хугацаанд хэрэгжүүлэхээр “Төв соёл хөтөлбөр” батлах тухай тогтоолыг батлав.
8.Жендерийн эрх тэгш байдлыг хангах хөтөлбөр батлах тухай асуудлыг хэлэлцээд  аймгийн эдийн засаг, нийгмийн хөгжлийг жендэрийн мэдрэмжтэй бодлого, төлөвлөлтөөр дэмжин эрэгтэй, эмэгтэй хүн улс төр, эрх зүй, эдийн засаг, нийгэм соёлын ба гэр бүлийн харилцаанд тэгш эрхтэй оролцож, хүйсийн онцлог, хэрэгцээнд нийцсэн хөгжлийн үр шимээс тэгш хүртэхэд чиглэсэн цогц арга хэмжээг хэрэгжүүлэх зорилгоор хөтөлбөрийг хэрэгжүүлэх ажлыг удирдлага зохион байгуулалтаар хангаж, шаардагдах төсвийг жил бүрийн төсөвт тусган, хэрэгжилтэд хяналт тавьж, тайланг жил бүр аймгийн Иргэдийн Төлөөлөгчдийн Хурлын Тэргүүлэгчдийн хуралдаанаар хэлэлцүүлэхийг аймгийн Засаг даргад даалган “Жендэрийн эрх тэгш байдлыг хангах 2018-2021 онд хэрэгжүүлэх аймгийн дэд хөтөлбөр”-ийг батлав.
9. Биеийн тамир, спортыг хөгжүүлэх цогц хөтөлбөрийн 2 дахь үе шатны төлөвлөгөөний хэрэгжилтийг хэлэлцээд хуралдааны тэмдэглэлээр үүрэг өгөв. 
10.Биеийн тамир спортын газрын үйл ажиллагааны мэдээллийг хэлэлцээд хуралдааны тэмдэглэлээр үүрэг өгөв.
11. Хүний эрхийг хангах үндэсний хөтөлбөрийг хэрэгжүүлэх 2017-2020 оны арга хэмжээний төлөвлөгөөний хэрэгжилтийг хэлэлцээд аймаг, сумдын жил бүрийн төсөвт хүний эрхийн арга хэмжээний зардлыг төлөвлөн суулгах, салбар хорооны үйл ажиллагааг идэвхжүүлж жилд 2-оос доошгүй удаа хуралдуулж хэвших, хүний эрхийн суурь судалгааг судалгааны мэргэшсэн байгууллага судлаачдаар судалгаа, боловсруулалтын ажил гүйцэтгүүлж,  хөтөлбөр, төлөвлөгөөний хэрэгжилтэнд хяналт-шинжилгээ хийх, сонгогчдын боловсролыг нэмэгдүүлэх талаарх сургалт, сурталчилгааг зохион байгуулах, санал авах байрны стандартыг сонгогчийн саналаа нууцаар, чөлөөтэй өгөх зарчимд нийцүүлэхээс гадна хөгжлийн бэрхшээлтэй хүмүүст зориулсан замтай болгох талаар удирдлага зохион байгуулалтын арга хэмжээ авах, тариалан бүхий сумдын эрчимжсэн фермерийн аж ахуйд ажиллаж байгаа туслах малчин, ажилчдын хөдөлмөрлөх эрхийн хэрэгжилтийн байдалд судалгаа дүгнэлт хийх, ашигт малтмалын хайгуулын тусгай зөвшөөрөл олгох үйл ажиллагаанд орон нутгийн иргэдийн эрх ашиг зөрчигдөж байгаа талаар судалгаа хийж, хууль бусаар олгогдсон хайгуулын тусгай зөвшөөрлийг цуцлуулах талаар арга хэмжээ зохион байгуулах, аймгийн хэмжээний агаар, ус, хөрсний бохирдлын түвшинг мэргэжлийн байгууллагаар үе шаттайгаар тогтоолгож, хүний эрүүл мэндэд үзүүлэх сөрөг нөлөөллийг багасгах арга хэмжээ авах, Туул голын бохирдлыг бууруулах асуудлаар холбогдох байгууллагуудын ажлын уялдааг холбоог сайжруулан “Цэнгэг туул төсөл”-ийг хэрэгжилтийг эрчимжүүлэхийг аймгийн Засаг даргад даалган хүний эрхийг хангах үндэсний хөтөлбөрийг хэрэгжүүлэх арга хэмжээний 2017-2020 оны төлөвлөгөөний 2018 оны  хэрэгжилтийг 84.26% -тай буюу “Тодорхой үр дүнд хүрсэн” гэж дүгнэн “Төлөвлөгөөний хэрэгжилт дүгнэх тухай” тогтоолыг батлав.
12.Төрийн дээд одон медальд уламжлах тухай асуудлыг хэлэлцээд “Төрийн дээд одон медаль”-д уламжлах тухай 117,118 дугаар тогтоолуудыг батлав.
13.Уул уурхайн ашигт малтмалын талаар хүслэт уламжлах тухай тогтоолын төслийг хэлэлцээд “Хүсэлт уламжлах тухай” тогтоолыг батлав.
Энэ сард аймгийн ИТХ-ын дарга, Ажлын албанд хандсан 45 албан бичиг ирснийг бүртгэн авч хурлын даргад танилцуулан хариу өгөх шаардлагатай 3 бичигний 1 албан бичгийг ХЭЗХ-т шилжүүлж, 2 бичгийн хугацаа болоогүй байна.
12 сард аймгийн ИТХ-ын даргад хандан 2 иргэнээс өргөдөл ирүүлсэн бөгөөд хариуг хугацаанд нь багтаан хүргүүлж ажиллалаа. 
Аймгийн ИТХ-ын дарга, Хурлын Ажлын албанаас Ерөнхийлөгчийн тамгын газар, салбарын яамдуудад болон холбогдох албан байгууллагад 21 бичгийг гарган хүргүүллээ. 
Монгол Улсын шинэ Үндсэн хууль батлагдсан өдөрт зориулсан УИХ-ын даргын ивээл дор жил бүр уламжлал болгон зохион байгуулагддаг шатар сонирхогчдын 9 дэх удаагийн аймгийн аварга шалгаруулах тэмцээнийг аймгийн ИТХ, БТС-ын Газар, Аймгийн шатрын холбоо хамтран 2018-12-08-ны өдөр зохион байгуулж явууллаа. Тус тэмцээнд 12 сумын 32 тамирчин оролцож оюун ухаанаа сорин өрсөлдлөө.
Эрэгтэй                                                			
1-р байр Г.Даваадугар /Зуунмод/			
2-р байр У.Тамир /Батсүмбэр/			
3-р байр Б.МөнхЭрдэнэ /Аргалант/
  Эмэгтэй
Д..Баасанжаргал /Батсүмбэр/
Г.Тэмүүлэн /Баянчандмань/
Л.Ундрах /Цээл/ сумын тамирчид оюун ухаанаа уралдуулан өрсөлдөж эхний гурван байрт шалгарлаа.
Аймгийн ИТХ-аас "Ашигт малтмалын тухай хууль", "Аймгаас уул уурхай эрдэс баялгийн талаар баримтлах бодлого"-ын хэрэгжилтээр Ерөнхий хяналтын сонсголыг зохион байгууллаа. 
Тус хэлэлцүүлэгт аймгийн ИТХ-ын дарга Ц.Энхбат, аймгийн Засаг дарга Ж.Батжаргал, Ашигт малтмал газрын тосны газрын хэлтсийн дарга болон аймгийн ИТХ-ын төлөөлөгчид, “Хил хязгааргүй алхам” ТББ-ын тэргүүн Н.Баярсайхан, аймгийн ЗДТГ-ын Хөрөнгө оруулалт хөгжлийн бодлого төлөвлөлтийн хэлтсийн дарга Д.Саран-Эрдэнэ, Байгаль орчин аялал жуучлалын газрын дарга Ж.Даш-Яйчил, Алтанбулаг, Баян, Сэргэлэн сумдын ИТХ-ын дарга, Засаг дарга байгаль орчны улсын байцаагч нар болон холбогдох албан байгууллагуудын мэргэжилтэнүүд, иргэдийн төлөөлөл оролцлоо.
Ерөнхий хяналтын сонсголд аймгийн Засаг дарга Ж.Батжаргал Ашигт малтмалын тухай хууль, Аймгийн уул уурхай эрдэс баялгийн талаар баримтлах бодлогын хэрэгжилтээр мэдээлэл хийж АМГТГ-ын ашиглалтын хэлтсийн дарга "Төв аймгийн нутагт олгогдсон ашигт малтмалын тусгай зөвшөөрөл тэдгээрийн эзэмшигчдийн үйл ажиллагаа"-ны тухай мэдээлэл өгч ажиллалаа.
“Хил хязгааргүй алхам” төрийн бус байгууллагын тэргүүн Н.Баярсайхан эрдэс баялгийн эрх зүйн орчин ба засаглалаас орон нутагт тулгамдаж байгаа асуудлын талаар мэдээлэл хийж Ерөнхий хяналтын сонсголтой холбогдуулан Ашигт малтмалын хайгуул, олборлолтын үйл ажиллагаа, түүнд орон нутгаас өгч буй үнэлэлт, дүгнэлт өөрийн сум орон нутгийн тухай мэдээллийг Алтанбулаг,  Баян, Сэргэлэн сумдын  ИТХ-ын дарга нар өгч ажиллалаа.
Аймгийн иргэдийн Төлөөлөгчдийн Хурлын Эдийн засаг, төсөв санхүү өмчийн бодлогын хороо, Үйлдвэрлэл дэд бүтцийн хороо, Нийгмийн бодлогын хороо, Байгаль орчин хөдөөгийн хөгжлийн хороо, Нутгийн удирдлага, хууль хяналт, гадаад харилцааны хороо, Хүний эрхий хороодийн төлөөлөгчдийн дунд Гар бөмбөг, Дартс, Буухиа гэсэн 3 төрлийн спортын тэмцээн зохион зохион байгуулагдлаа.
Аймгийн иргэдийн Төлөөлөгчдийн Хурлын Төлөөлөгчдийн амралт чөлөөт цагийг биеийн тамираар хичээллэн өнгөрүүлэх, бие бялдарыг хөгжүүлэх, эрүүл дадал хэвшлийг төрүүлэх зорилгоор жил болгон зохион байгууллагддаг бөгөөд энэ жилийн спортын тэмцээнийг Хурлын Хүний эрхийн хороо, Байгаль орчин хөдөөгийн хөгжлийн хороо хариуцан зохион байгууллаа.
Спортын тэмцээний нийлбэр дүнгээр Нийгмийн бодлогын хороо тэргүүн байранд орж Батламж цомын эзэн болсон юм. 
Гар бөмбөгийн төрлийн тэмцээнд Үйлдвэрлэл дэд бүтцийн хороо 1-р байр, Эдийн засаг төсөв санхүү өмчийн бодлогын хороо 2-р байр, Нийгмийн бодлогын хороо 3-р байранд тус тус шалгарлаа. 
Хурлын Үйлдвэрлэл дэд бүтцийн хороо 2017, 2018 онд дараалан гар бөмбөгийн алтан медалийг хүртээд байгаа билээ.
Хурлын Нийгмийн бодлогын хорооны төлөөлөгчид Дартс шидэлт болон Буухиа төрлийн тэмцээний 1-р байранд шалгарч Алтан медаль авлаа.
Аймгийн ИТХ-ын эмэгтэй төлөөлөгчдийн санаачилгаар "Хүүхдийн хүмүүжил, төлөвшил" зүүн бүсийн зөвлөгөөн 2018 оны 12 дугаар сарын 15-ны өдөр Эрдэнэ суманд зохион байгуулдаж 8 сумын төлөөлөл  нийт 200 гаруй хүн оролцлоо.
12-р сард Өндөрширээт, Зуунмод, Заамар, Эрдэнэсант, Цээл, Дэлгэрхаан  сумдын ИТХ-аас сарын ажлын тайлан болон 2018 оны ажлын тайлан, нутгийн өөрөө удирдах байгууллагын мэдээг ирүүлсэн. 
Өндөрширээт сумын ИТХ:
Өндөрширээт сумын ИТХ-ын Тэргүүлэгчид 12 дугаар сарын 06-нд  хуралдаж “Элэг бүтэн Монгол” хөтөлбөрийн хэрэгжилтийн явцын тайлан, танилцуулга, шийдвэрийн төсөл, “Хөдөлмөрийн аюулгүй байдал, эрүүл ахуйн дэд хөтөлбөр”-ийн хэрэгжилтийн явцын тайлан, танилцуулга, шийдвэрийн төсөл , Хүний эрхийг хангах үндэсний хөтөлбөрийг                                                                                                                                                                                                                                        хэрэгжүүлэх 2017-2020 оны төлөвлөгөөний хэрэгжилтийн явцын тайлан, танилцуулга, шийдвэрийн төсөл, Бэлчээрийг хариуцлагжуулах журмын төсөлд санал авах тухай, Ажил дүгнэх тухай, Хурлын хэлэлцэх асуудалд өөрчлөлт орууулах тухай дараах асуудлуудыг хэлэлцэж зохих шийдвэрүүдийг гаргасан байна. Мөн тус сумын иргэдийн төлөөлөгчдийн хурлын 10-р хуралдаан 2018 оны 12 сарын 20-ны өдөр хуралдаж нийт 7 асуудлыг хэлэлцэн шийдвэрлэжээ.
Зуунмод сумын ИТХ:
Зуунмод сумын ИТХ-ын Найм дахь удаагийн сонгуулийн бүрэн эрхийн хугацааны тайлант 2018 он гарсаар 65 албан бичиг ирж, 139 албан бичиг явж, 9 өргөдөл ирснээс 3 өргөдлийг шийдвэрлэж, 6 өргөдлийг холбогдох газруудад уламжилан шийдвэрлүүлж ажиллалаа. 
ИТХ-ын ажлын албанаас  ИТХ-ын хуралдаан, Тэргүүлэгчдийн хуралдаанаар хэлэлцэх асуудлын төлөвлөгөөг боловсруулахдаа сумын ИТХ-ын хороодын төлөвлөгөөнөөс тусгах боломжтойг нь тусгаж, сумын ЗДТГ-аас ирүүлсэн санал нэг бүрийг тусгаж, сумын ИТХ-аас батлагдан гаргасан шийдвэрийн хэрэгжилтийн явц, биелэлийг сонсох, Ажлын хэсгийн тайланд үнэлэлт дүгнэлт өгөх зэрэг асуудлуудыг нэмж тусган батлуулж ажиллалаа. 
Төлөөлөгчдийн бүрэн эрхийн хүрээнд тайлант онд ИТХ-ын ээлжит хуралдааныг 3 удаа хуралдаж, 17 асуудал хэлэлцэхээр төлөвлөснөөс төлөвлөгөөнд туссан 15 асуудлыг хэлэлцэн, 1 асуудал тасарч, 1 асуудлыг Тэргүүлэгчдийн хуралдаанаар хэлэлцэн шийдвэрлэсэн байна. Мөн 6 асуудал нэмж хэлэлцэж, 2018 онд нийт 21 асуудал хэлэлцэн  22  тогтоол батлан гаргасан байна. Нэмж хэлэлцсэн асуудлууд:
1.Худалдаа үйлчилгээний нийтлэг журам өмнөх хурлаар шаардлага хангаагүй тул дахин хэлэлцсэн
2.Сүмийн зөвшөөрөл хүсэх тухай асуудал 
3.Газар зохион байгуулалтын төлөвлөгөөнд өөрчлөлт оруулах тухай
4.Сумын газрын төлбөрт өөрчлөлт оруулах санал
5.Багуудын хилийн заагийг шинэчлэн батлах тухай
6.Сүмийн зөвшөөрөл хүсэх тухай
ИТХ-ын Тэргүүлэгчдийн хуралдаанаар ИТХ-ын тэргүүлэгчдийн хуралдааныг 11 удаа хуралдаж  63 асуудал хэлэлцэхээр төлөвлөснөөс хүлээгдэж буй гүйцэтгэлээр 12 удаа хуралдаж 99 асуудал хэлэлцсэн нь төлөвлөгдсөн асуудлаас 9 асуудал тасарч, 45 асуудал нэмж хэлэлцэн 95 тогтоол батлан ажилласан байна. 
Зуунмод сумын ИТХ-ын ажлын албанаас Үндсэн хууль батлагдсан өдрийг тохиолдуулан жил бүр уламжлал болгон зохион байгуулдаг Спортын 5 төрөлт тэмцээнийг зохион байгууллаа. Зуунмод сумын ЗДТГ-ын хамт олон ажилтан, албан хаагчид, ИТХ-ын төлөөлөгчдөөс бүрдсэн ИТХ-ын 3 баг, ЗДТГ-ын 3 баг нийт 80 гаруй албан хаагчид оролцож авахаалж самбаагаа сорьлаа. Тэмцээний шагналын зардлыг сумын ИТХ-ын зардлаас санхүүжүүлж ажилласан бөгөөд тэмцээнд Ц.Энхжин ахлагчтай багийн тамирчид амжилттай оролцож Шилжин явах цомын эзэн болсон байна. 
Монгол Улсын Их Хурлын даргын ивээл дор Шинэ Үндсэн хууль батлагдсан өдөрт зориулан гурав дахь жилдээ зохион байгуулагдаж буй "Шатар сонирхогчдын сумын аварга шалгаруулах тэмцээн"-ийг 2018 оны 11 сарын 10-ны өдөр Төв аймгийн Зуунмод сумын ИТХ, ЗДТГ, Аймгийн Шатрын холбоо хамтран зохион байгуулсан бөгөөд сумын Засаг дарга Г.Мөнхбадрал үг хэлж тэмцээнийг нээсэн байна.
 Тэмцээнд нийт 19 тамирчин өрсөлдөж Эрэгтэйчүүдийн төрөлд 1-р байрыг Б.Мөнгөнтулга/рейтинг 1868, оюутан/, 2-р байрыг Т.Даваадугар/рейтинг 1870, 6-р багийн ахмад настан/, 3-р байрыг Ч.Батбаатар/рейтинг 1897, аймгийн Цагдаагийн газрын ахлагч/, Эмэгтэйчүүдийн төрөлд 1-р байрыг С.Эрдэнэчимэг/аймгийн МХГ-ын Улсын байцаагч/, 2-р байрыг Г.Энхтамир/4-р багийн иргэн/, 3-р байрыг Д.Бадамцэцэг/3-р багийн иргэн, номын санч/ нар эзэллээ. Эрэгтэйчүүдийн төрөлд эхний 1-3-р байранд шалгарсан тамирчид, Эмэгтэйчүүдийн төрөлд 1-р байранд шалгарсан тамирчин 2018 оны 12 сарын 08-09-ний өдрүүдэд зохион байгуулагдах тэмцээний хагас шигшээ шат буюу Шатар сонирхогчдын аймгийн аварга шалгаруулах тэмцээнд орох эрхийн бичгээр шагнагдлаа. Тэмцээнд нийт 210000 төгрөг зарцуулан ажиллажээ.
Заамар сумын ИТХ:
2018 онд сумын ИТХ-ын хуралдааныг  6 удаа, Тэргүүлэгчдийн хуралдааныг 15 удаа  хуралдахаар товлосон хугацаатайгаар, хэлэлцэх асуудлыг  жагсаан, хурал, Тэргүүлэгчид, үйл ажиллагааны төлөвлөгөө, сум багийн хуралд ажиллах төлөвлөгөө гаргаж түүнээ баримтлан ажиллаж хэрэгжилтийг зүйл заалтаар бүрэн хангалаа.
Сумын НӨУБ-уудын үйл ажиллагааг  төгөлдөржүүлэх зорилтыг хэрэгжүүлэхэд  2018 онд  ИТХ-ын дотоод  зохион байгуулалт, үйл ажиллагааныхаа олон талыг хамарсан дүрэм  журмуудыг цаг үе, хэтийн төлөвшлийн хэрэгцээ орчин үеийн шаардлага зүйд нийцүүлэн шинэчлэн боловсрууллаа.  
Сумын  ИТХ-ын даргатай  БИНХ-ын дарга нар  хариуцлагын гэрээг  хийж жилийн эцэст дүгнэж урамшуулалыг тогтмол олгож хэвшсэн. 
Багийн ИНХ-ыг улирал бүр тогтмол хийж хуралдааны ирцийг  100% иргэд оролцож багийн өдөрлөгийг тогтмол зохион байгуулан явуулж хуралдааны материалыг стандартын дагуу хүлээн авсан. БИНХ-ын дарга, тэргүүлэгчдийг сургалтыг сумандаа 1 удаа зохион байгуулж нийт 18 хүн оролцсон байна.
ИТХ, ЗДТГ-ын хамт олон баг болон хуваагдаж долоо хоног бүрийн Лхагва гаригт сургалт зохион байгуулдаг. Энэ хуваарийн дагуу Төрийн сангийн мэргэжилтэн М.Балжинням, ИТХ-ын нарийн бичгийн дарга Л.Жалгүндулам нар “Бидний нутаг” сэдвээр  сургалт зохион байгуулав.  Сургалтанд нийт 20 албан хаагч оролцсон байна. 
Эрдэнэсант сумын ИТХ:
2018 онд одоогийн байдлаар ИТХ-ын хуралдаан 6 удаа хуралдаж нийт 21 тогтоол батлан гаргасан. Хуралдааны ирц 78.9% - 84.2% хувьтай. ИТХТ-ийн хуралдаан  18 удаа хуралдаж 58 тогтоолыг батлан гаргасан байна. Хуралдааны ирц 57.1% - 85.7% хувьтай. 	Тэргүүлэгчдийн хуралдааныг сардаа 1-4 удаа хуралдуулсан. 
 	 Íóòàã äýâñãýðèéí ýäèéí çàñàã, íèéãìèéí àìüäðàëûí òóëãàìäñàí àñóóäëûã õýëýëöýí øèéäâýðëýõ, тºðèéí äýýä øàãíàëä òîäîðõîéëîõ, нóòàã äýâñãýðèéí ýäèéí çàñàã, íèéãìèéí áîëîí èðãýäèéí ýðõ, ýðõ ÷ºëººã õàìãààëàõòàé õîëáîãäñîí àñóóäал, газар түүнтэй холбоотой, 	Çàñàã äàðãà, ÇÄÒÃ-ûí ìýðýãæèëòýí, àëáàí õààã÷èä, òºñºâò áàéãóóëëàãóóäûí óäèðäëàãаас өргөн мэдүүлсэн асуудал, ò¿¿íèé õàðèóã õýëýëöýæ шийдвэрлэх зэрэг асуудлуудыг хэлэлцэв. Үйл ажиллагааны төлөвлөгөөний хэрэгжилт 82%-тай хэрэгжсэн байна. Сумын ИТХ болон Тэргүүлэгчдийн хуралдаанаас гаргасан тогтоол шийдвэрийн хэрэгжилт 77.8%-ийн биелэлттэй байна.
 БИНХ-ын дарга нарт “БИНХ-ын дарга нарын эзэмших чадварууд, хуралдааныг удирдан зохион байгуулах” талаар зөвлөгөө өгч гарын авлага материал тараав. 
	ИТХ-ын ажлын албанаас ЗДТГ-ын мэргэжилтэнгүүдтэй хамтран БИНХ-ын дарга, Тэргүүлэгчдэд мэдээлэл хийн, сургалт зохион байгуулав. БИНХ-ын дарга Тэргүүлэгч нар хөтлөх дэвтэр нээж санамж, зөвлөмж, хийх ажлын жагсаалт гарган дэвтэрийг хүлээлгэн өгсөн. БИНХ-ын дарга, тэргүүлэгч нарын дунд “Нутгийн өөрөө удирдах байгууллагын чадавхийг сайжруулахад БИНХ-ын тэргүүлэгч таны үүрэг оролцоо” уралдааны óäèðäàìæийг танилцуулан тэргүүлэгч бүрт удирдамжийг өгч ажилласан байна.
Цээл сумын ИТХ:-
Цээл сумын ИТХ-ын Тэргүүлэгчдийн хуралдаан 1, хурлын хуралдаан 2 удаа зохион байгуулж, 9 асуудал хэлэлцэн шийдвэр гаргалаа. ДУС-ээс өөрийн албан байгууллагын болон дээд шатны байгууллага, албан хаагчдаас  26 бичиг тоот захидал, мэдээлэл хүлээн авч,   олон нийтийн зар мэдээний хэсгээс  73  зар мэдээг хүлээн авч танилцсан, шинээр гарсан хууль тогтоомж заавар журмын талаар файлын сан дээр 8 багц мэдээлэл, 23 файл гарсныг танилцан, шаардлагтайг хэвлэн авч албан хэрэгцээндээ ашиглаж,  7 захидал, бичгийн хариуг хүргүүлсэн байна. 
12 дугаар сарын 12-нд сумын ИТХ-ын 11 дүгээр хуралдаанаар:-
1.Сумын Засаг даргын 2016-2020 оны үйл ажиллагааны хөтөлбөрийн хэрэгжилт
2. Сумын эдийн засаг, нийгмийг 2018 онд хөгжүүлэх үндсэн чиглэлийн хэрэгжилт
3. Сумын эдийн засаг, нийгмийг 2019 онд хөгжүүлэх үндсэн чиглэлийн төсөл
4. Урианы жилийн ажлын тайланг хэлэлцсэн байна.
12 дугаар сарын 19-нд сумын ИТХ-ын ээлжит 12 дугаар хуралдаан хуралдаж хуралдаанаар:- 
1. Сумын  2018 оны газар зохион байгуулалтын төлөвлөгөөний хэрэгжилт
2. Сумын газар зохион байгуулалтын 2019 оны төлөвлөгөөний төсөл
3. Сумын 2019 оны төсөв батлах тухай 
4. Сум хөгжүүлэх сангийн төсөв, сумын хөгжлийн тэргүүлэх чиглэл батлах тухай
5. Сумын   ИТХ-ын 2018 оны үйл ажиллагааны тайлан зэрэг асуудлуудыг хэлэлцэн шийдвэр гаргасан байна.
12-р сард хурлын хуралдааны бэлтгэл ажлууд, дотоод бичиг хэргээ цэгцлэх ажил голлон гүйцэтгэлээ.
11 дүгээр хуралдааны тухайд хурлын материалууд хугацаа тулган өгснийг төлөөлөгчид сануулсны дагуу ЗДТГ-ын даргад албан тоот өгч 12 дугаар хуралдааны материалыг 2 хоногийн өмнө цэгцлэн ирүүлснээр төлөөлөгчид хэлэлцэх асуудлын материалтай урьдчилан танилцаж  дүгнэлт гаргасан нь цаг хэмнэх, бичиг цаасны боловсруулалт сайжирсан зэрэг сайн талтай байлаа.
Байгууллагын үйл ажиллагааны жилийн тайланг бэлтгэн хуралдаанаар хэлэлцүүлэн 90,62%-ийн хэрэгжилттэй “хангалттай” гэсэн үнэлгээ өгч, тогтоол гаргууллаа. 12 дугаар сарын төсвийн зарцуулалт хэвийн явагдаж мэдээ тайланг хугацаанд нь гарган ажиллав. Оны эцсийн гүйлгээнүүд хийгдэж, төрийн сангийн гүйлгээг өндөрлүүлсэн байна. Одоогоор оны эхнээс өссөн дүнгээр 50137,1 мян.төгрөгийн гүйлгээ хийгдээд  байна. Байгууллагын төсөв өр авлагагүй гарсан. Шилэн дансны мэдээллийг хуулийн хугацаанд бүрэн шинэчилсэн. 
Шинэ оноо угтсан сайн үйлсийн аян сум даяар өрнүүлсэн, уг аянд ИТХ-ын төлөөлөгчид, багийн ИНХ-ын дарга нарыг бүрэх хамруулав. Аяны хүрээнд төрийн албан хаагчдаас хуримтлуулсан мөнгөөр АБТДОрлоготой 1 өрхөд 1 портер нүүрс өгч, хүүхдийн байгууллага руу чиглэсэн арга хэмжээг хэрэгжүүлэхээр сумын Засаг даргын зөвлөлийн өргөтгөсөн хурлаар хэлэлцэн шийдвэр гаргасан. Хуралд ИТХ-ын нарийн бичгийн дарга оролцон шийдвэрт саналаа тусгасан болно. 
2.Багийн ИНХ-ын үйл ажиллагаа, түүнд зөвлөн туслах чиглэлээр:
Энэ сард 2 багийн ИНХ хурал  хуралдсан болно. Багуудын ИНХ-д оролцсон, иргэдээс гарч буй санал хүсэлтийг сонслоо. ИТХ-ын үйл ажиллагааны болон зарим тогтоол шийдвэрийн талаар мэдээлэл өглөө.   Багийн ИНХ-ын дарга нарыг  7 хоног бүрийн Даваа  гарагт, 10:00 цагт ИТХ-ын даргын өрөөнд ажил төрлийн зөвлөлдөх уулзалт, дотоодын сургалт  4 удаа зохион байгуулсан, сургалт мэдээллийн цагаар ИТХ-ын нарийн бичгийн дарга 12 дугаар сарын   ажлын тайланг хүлээн авч үнэлгээ өглөө, шаардлагатай цаг үеийн бусад ажлын талаархи мэдээлэл солилцож ажилласан байна. Тайлан мэдээл ирүүлсэн сумдын тайлангууд аймгийн ИТХ-ын Ажлын албанд нэгтгэгдэж байна.

